
Revavirachitam Shiva Dhyanam

రేవావిరచితం శివధ్యానమ్

పశ్యన్తీ మణ్డలం  భానోః ధ్యాయన్తీ సామ్బమీశ్వరమ్ ॥ ౧౦.౨॥
సూర్యమణ్డలమధ్యస్థం   స్వర్ణకుణ్డలమణ్డితమ్    ।
స్వర్ణాఙ్గదప్రభాకీర్ణం     స్వర్ణకేయూరభాసురమ్  ॥ ౧౧॥
దివ్యరత్నాఙ్గులీయానాం  శోభయా చ విరాజితమ్ ।
కిరీటతారహారాణాం రాశిభిశ్చ విరాజితమ్ ॥ ౧౨॥
సువర్ణరచితానన్తమణిమేఖలయా  వృతమ్ ।
స్ఫురన్నూపురశిఞ్జీరశిఞ్జితైశ్చ    విరాజితమ్ ॥ ౧౩॥
దివ్యాభరణసమ్పూర్ణవామాఙ్గగిరిజాయుతమ్   ।
స్తూయమానం వేదసఙ్ఘైర్నీలగ్రీవం   మహేశ్వరమ్ ॥ ౧౪॥
సేవ్యమానం సురగణైః  ప్రమథాద్యైశ్చ   సేవితమ్ ।
భాలలోచనమారాధ్యం త్రిశూలాభయపాణినమ్  ॥ ౧౫॥
కటాక్షైరమృతాకారైః  ప్రపశ్యన్తం   ముహుర్ముహుః ।
స్వభక్తాన్ నన్దికేశాదీన్  మన్దారాసారసేవితమ్  ॥ ౧౬॥
గౌరీమనోహరం ధీరం జరామరణవర్జితమ్  ।
అప్రమేయమనాద్యన్తం  వ్యుప్తకేశం కపర్దినమ్  ॥ ౧౭॥
కల్యాణరూపమానన్దం  ఆనన్దఘనమద్వయమ్  ।
మహావిద్యాప్రదాతారం  దాతారం సమ్పదామపి ॥ ౧౮॥
స్మేరధారాధరాధారం నిత్యం గౌరీమనోహరమ్ ।
అపారకరుణాపూరపరిపూర్ణం  చ సున్దరమ్  ॥ ౧౯॥
ఉత్పత్తిస్థితిసంహారహేతుభూతం  సనాతనమ్ ।
తడిన్మణ్డలసఙ్కాశదివ్యవస్త్రవిరాజితమ్   ॥౨౦॥
హిరణ్యబాహుమీశానమపరాజితమద్వయమ్ ।
ప్రతిక్షణేఽప్యభినవం  మహోదారం సురస్తుతమ్ ॥౨౧॥

రేవావిరచితం శివధ్యానమ్

అనన్తాప్రతిమామేయకల్యాణగుణసాగరమ్  ।
వరదానోన్ముఖం శాన్తం సర్వాశాస్యవరప్రదమ్  ॥౨౨॥
ఏతాదృశం మహాదేవం ధ్యాయన్తీ మనసా శివమ్ ।౨౩.౧
॥ ఇతి శివరహస్యాన్తర్గతే  రేవావిరచితం శివధ్యానం సమ్పూర్ణమ్  ॥
-॥ శ్రీశివరహస్యమ్  ।హరాఖ్యః తృతీయాంశః ।ఉత్తరార్ధమ్  ।అధ్యాయః ౧౪।౧౦.౨-

౨౩.౧ ॥
- .. shrIshivarahasyam . harAkhyaH tRRitIyAMshaH . uttarArdham . adhyAyaH 14. 10.2-

